СТЕНОГРАФСКИ БЕЛЕШКИ

од Второто продолжение на Сто четириесет и  шестата седница  на Собранието на Република Македонија, одржанa на 6 април 2011 година

Седницата се одржа во Собранинето на Република Македонија, сала 1, со почеток во 16,22 часот. 
Седницата ја отвори и на неа претседаваше господинот Трајко Вељаноски, претседател на Собранието на Република Македонија. 

Трајко Вељаноски:  Дами и господа пратеници,

Продолжуваме со работа по 146-та седница на Собранието на Република Македонија. 

Пратениците Станка Анастасова, Миле Андонов, Весна Бендевска, Владо Бучковски,  Славица Грковска, Менде Диневски, Цветанка Иванова, Игор Ивановски, Јани Макрадули, Горан Минчев, Марјанчо Николов, Андреј Петров, Емилијан Станковиќ, Горан Сугаревски, Маринела Тушева, Никола Ќуркчиев , Томе Чинговски, Радмила Шекеринска, Фијат Цаноски, Стојан Андов, Горан Мисовски, Тито Петковски, Соња Мираковска, Ѓорѓи Оровчанец, Имер Селмани, Флора Кадриу, Абедин Зумбери, Сулејман Рушити, ,  Бесим Догани, Теута Арифи, Али Ахмети, Ермира Мехмети, Фазли Велиу, Џемаил Јашари, Вулнет Амети, Даут Реџепи, Андреј Жерновски, Арбен Џафери, Мендух Тачи, Имер Алиу, Мераил Узеири Ферати и Садије Илјази, ме зивестија дека се спречени да присуствуваат на седницата.

Минуваме на точката 103. - Предлог на закон за претворање на побарувањата на Република Македонија по основ на позајмици во траен влог во друштвото АД Органско хемиска индустрија „Наум Наумовски - Борче“ Скопје по скратена постапка - второ и трето читање. 
Извештаите на Комисијата за финансирање и буџет, како матично работно тело и Законодавно-правна комисија ви се доставени односно поделени. 

Комисијата за финансирање и буџет како матично работно тело и Законодавно-правна комисија не поднесоа дополнет Предлог на закон, бидејќи на нивните седници не беа усвоени амандмани, што е услов за изготвување на дополнет Предлог на закон. 

Отворам општ претрес. 

Ги повикувам предлагачот и пратениците кои сакаат да говорат во општиот претрес по Предлогот на законот да се пријават за збор. Благодарам.

Бидејќи нема пријавени за збор, констатирам дека општиот претрес по Предлогот на законот е завршен. 

Со оглед на тоа што не е поднесен дополнет Предлог на закон на кој може да се поднесуваат амандмани на седницата на Собранието, преминуваме на одлучување по Предлогот на законот во целина. 

Предлогот на законот во целина го ставам на гласање. 

Ве повикувам да гласаме. Благодарам. 

Вкупно гласаа 58 пратеници, сите 58 гласаа за, нема воздржани, нема против. 

Молам службите да утврдат точен број на присутни пратеници во салата. 

(Службите утврдуваат точен број на присутни пратеници во салата). 

Во салата има присутно 65 пратеници, значи гласањето е полноважно. 

Вкупно гласаа 58, сите 58 гласаа за, нема воздржани, нема против. 

Констатирам дека Собранието го донесе Закон за претворање на побарувањата на Република Македонија по основ на позајмици во траен влог во друштвото АД Органско хемиска индустрија „Наум Наумовски - Борче“ Скопје. 
Минуваме на точката 104. - Предлог на закон за изменување на Законот за задолжување на Република Македонија со заем кај Јапонската банка за меѓународна соработка по Договорот за заем за реализација на Проектот за подобрување на искористување на Водата во басенот на реката Злетовица,  по скратена постапка - второ и трето читање. 

Извештаите на Комисијата за финансирање и буџет, како матично работно тело и Законодавно-правна комисија ви се доставени односно поделени. 

Комисијата за финансирање и буџет како матично работно тело и Законодавно-правна комисија не поднесоа дополнет Предлог на закон, бидејќи на нивните седници не беа усвоени амандмани, што е услов за изготвување на дополнет Предлог на закон. 

Отворам општ претрес. 

Ги повикувам предлагачот и пратениците кои сакаат да говорат во општиот претрес по Предлогот на законот да се пријават за збор. Благодарам.

Бидејќи нема пријавени за збор, констатирам дека општиот претрес по Предлогот на законот е завршен. 

Со оглед на тоа што не е поднесен дополнет Предлог на закон на кој може да се поднесуваат амандмани на седницата на Собранието, преминуваме на одлучување по Предлогот на законот во целина. 

Предлогот на законот во целина го ставам на гласање. 

Ве повикувам да гласаме. Благодарам. 

Вкупно гласаа 64 пратеници, од нив за Предлогот на законот гласаа сите 64 , нема воздржани, нема против.    

Констатирам дека Собранието го донесе Закон  за изменување на Законот за задолжување на Република Македонија со заем кај Јапонската банка за меѓународна соработка по Договорот за заем за реализација на Проектот за подобрување на искористување на Водата во басенот на реката Злетовица. 

Минуваме на точката 105. - Предлог на закон за гаранција на Република Македонија на обврските по Договорот за заем за дополнителното финансирање на Проектот за АД МЕПСО, кој ќе се склучи меѓу Меѓународната банка за обнова и развој - Светка банка и АД МЕПСО, по скратена постапка - второ и трето читање. 

Извештаите на Комисијата за финансирање и буџет, како матично работно тело и Законодавно-правна комисија ви се доставени односно поделени. 

Комисијата за финансирање и буџет како матично работно тело и Законодавно-правна комисија не поднесоа дополнет Предлог на закон, бидејќи на нивните седници не беа усвоени амандмани, што е услов за изготвување на дополнет Предлог на закон. 

Отворам општ претрес. 

Ги повикувам предлагачот и пратениците кои сакаат да говорат во општиот претрес по Предлогот на законот да се пријават за збор. Благодарам.

За збор се јави и има збор заменикот министер за финансии, повелете. 

Недим Рамизи: Благодарам претседателе. 

Почитувани пратеници, само кратко би истакнал зошто е приоритетноста причината за приоритетност на овој проект што беше ставен по скратена постапка. 

Се работи за проект со што, со склучување на Договор за заем со меѓународната банка за обнова и развој и АД МЕПСО се обезбедуваат дополнуителни 14 милиони евра за финансирање на овој проект, со чија реализација се обезбедува поголема сигурност на работењето на електроенергетските мрежи на подрачјето на југоисточна Европа и зајакнување на електричните врски на релација север - југ, посебно во летните месеци кога се реализира интензивна размена на овој правец, како и во сл учај на ремонти на значајни преносни капацитети во овој регион. Посебно тука би истакнал дека со реализација на овој проект односно користење на овие средства ќе се подобри и сигурноста во снабдувањето со електрична енергија во тетовскиот регион, каде што години наназад се јавуваат доста проблеми во овој регион. Благодарам. 

Трајко Вељаноски: Благодарам и јас. 
Бидејќи е исцрпена листата на  пријавени за збор, констатирам дека општиот претрес по Предлогот на законот е завршен. 

Со оглед на тоа што не е поднесен дополнет Предлог на закон на кој може да се поднесуваат амандмани на седницата на Собранието, преминуваме на одлучување по Предлогот на законот во целина. 

Предлогот на законот во целина го ставам на гласање. 

Ве повикувам да гласаме. Благодарам. 

Вкупно гласаа 65 пратеници, од нив за Предлогот на законот гласаа сите 65 , нема воздржани, нема против.    

Констатирам дека Собранието го донесе Закон  за гаранција на Република Македонија на обврските по Договорот за заем за дополнителното финансирање на Проектот за АД МЕПСО, кој ќе се склучи меѓу Меѓународната банка за обнова и развој - Светка банка и АД МЕПСО. 
Минуваме на точката 106. - Предлог на закон за гаранција на Република Македонија на обврските по Договорот за заем за  финансирање на претходните и подготвителните работи за Проектот „Луково Поле и довод на Корабски води“ кој ќе се склучи меѓу Меѓународната банка за обнова и развој - Светка банка и АД ЕЛЕМ, по скратена постапка - второ и трето читање. 

Извештаите на Комисијата за финансирање и буџет, како матично работно тело и Законодавно-правна комисија ви се доставени односно поделени. 

Комисијата за финансирање и буџет како матично работно тело и Законодавно-правна комисија не поднесоа дополнет Предлог на закон, бидејќи на нивните седници не беа усвоени амандмани, што е услов за изготвување на дополнет Предлог на закон. 

Отворам општ претрес. 

Ги повикувам предлагачот и пратениците кои сакаат да говорат во општиот претрес по Предлогот на законот да се пријават за збор. Благодарам.
Бидејќи нема пријавени за збор, констатирам дека општиот претрес по Предлогот на законот е завршен.

Со оглед  на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме.Благодарам.

Вкупно гласаа 64 пратеници. Од нив за Предлогот на законот гласаа сите 64, нема воздржани, нема против.

Констатирам дека Собранието го донесе Законот за гаранција на Република Македонија на обврските по Договор за заем за финансирање на претходните и подготвителните работи за Проектот „Луково поле и довод на Корабски води“ кој ќе се склучи меѓу Меѓународната банка за обнова и развој и Светската банка и АД ЕЛЕМ.

Минуваме на точка 107 - Предлог на закон за гаранција на Република Македонија на обврските по Договорот за заем наменет за финансирање на Проектот „Ветерен парк - Богданци“ што ќе се склучи меѓу Кредитната банка за обнова - КфВ и АД ЕЛЕМ, по скратена постапка - второ и трето читање

Извештаите на Комисијата за финансирање и буџет како матично работно тело и Законодавно правната комисија ви се доставени односно поделени.

Комисијата за финансирање и буџет како матично работно тело и Законодавно правната комисија не поднесоа дополнет предлог на закон, бидејќи на нивните седници не беа усвоени амандмани, што е услов за изготвување дополнет предлог на закон.

Отворам општ претрес.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Бидејќи нема пријавени за збор, констатирам дека општиот претрес по Предлогот на законот е завршен.

Со оглед  на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа 68 пратеници. Од нив за Предлогот на законот гласаа сите 68, нема воздржани, нема против.

Констатирам дека Собранието го донесе Законот за гаранција на Република Македонија на обврските по Договорот за заем наменет за финансирање на Проектот „Ветерен парк - Богданци“ што ќе се склучи меѓу Кредитната банка за обнова - КфВ и АД ЕЛЕМ.

Минуваме на точка 108 - Предлог на закон за дополнување на Законот за работните односи, по скратена постапка - второ и трето читање.

Извештаите на Комисијата за труд и социјална политика како матично работно тело и Законодавно правната комисија ви се доставени односно поделени.

Комисијата за труд и социјална политика како матично работно тело и Законодавно правната комисија не поднесоа дополнет предлог на закон, бидејќи на нивните седници не беа усвоени амандмани, што е услов за изготвување дополнет предлог на закон.

Отворам општ претрес.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. Благодарам.

За збор се јави и има збор заменикот министер за труд и социјална политика, повелете.

Спиро Ристовски: Благодарам.

Законот за работни односи што е на дневен ред денес, практично Законот за измена на Законот за работни односи е еден исклучително значаен закон, бидејќи во постојниот текст на Законот се прави корекција на правото за трансформирање на работниот однос. Со оваа измена се дава можност на соодветниот работодавач на работниците кои над две години работат на определено работно време односно на определено работно место да им овозможи трансформација на нивниот работен статус во редовно вработување. Оваа одредба до сега важеше и верувам денес ќе биде изгласан овој закон, но до сега важеше одредбата со која беа неопходни пет години да се работи, практично над пет години за да може да му се трансформира на работникот работниот однос. Често пати се случуваше да се случат злоупотреби на правата на работниците врз основа на тоа што пред престанокот, практично исполнувањето на овие пет години, на дел од овие работници да им биде прекинат работниот однос и врз основа на тоа да не може да им се трансформира во постојано вработување на нивното работно место. Со оваа измена овозможуваме побрза можност за трансформација, а истовремено тоа е многу значајно особено за секторите образование, труд и социјала и култура, посебно за училиштата, детските градинки и културните установи, затоа што во рамктие на истите постојат вработени кои извесен период веќе работат на определени работни места, а со ова се дава можност да се трансформира нивното работно место.

Од друга страна, со оглед на фактот што ова е системски закон и ги регулира обврските и правата на работниците и работодавачите и во приватниот сектор, повторувам, се дава можност а не обврска за трансформација, заради тоа што се зема предвид фактот доколку соодветниот работодавач има финансиски капацитет да ги трансформира работните односи, да ги трансформира, но доколку нема можности да не биде тоа законска обврска за постојниот работодавач. Тоа е една исклучително добра одредба за граѓаните на Република Македонија и верувам како и во претходните фази и денес на финалното гласање ќе ја добие поддршката од Парламентот. Благодарам.

Трајко Вељаноски: Благодарам. 

Бидејќи е исцрпена листата на пријавени за збор, констатирам дека општиот претрес по Предлогот на законот е завршен.

Со оглед  на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа 69 пратеници. Од нив за Предлогот на законот гласаа сите 69, нема воздржани, нема против.

Констатирам дека Собранието го донесе Законот за дополнување на Законот за работните односи.

Бидејќи дневниот ред е исцрпен констатирам дека Сто четириесет и шестата седница на Собранието на Република Македонија е завршена.

(Седницата заврши во 16,45 часот)

